
గ్లీషు చదువుకొను విద్యార్థులలో ఇట్టి వారు దొరకుటయే దుర్ల
భము. ఇట్టివారు ఒక రిద్దరున్నారు గనుక నే ప్రపంచము జరుగును.

భీమ: __ మిక్కిలి సంతోషము. (రఘునాథునిగురించి) నాయనా,
నాయింటికి దినదినమును వచ్చి తీర్థము తీసుకొనిపోవుము.

(భాస్కరుడు, మిగతవారును నవ్వుచుపోదురు. భీమ సేన
రావు వారి వైపు చూచును.)

విద్యా: – చూచితి రా! నవ్వుచుపోయిరి. పెద్దలనుచూచిన ఎంత
తిరస్కారము చూడండి, కాలమహిమ! ఇంగ్లీషువిద్య! అదో
ఆ ఖాదిటోపి వేసుకొన్నాడే వాడే ఆ వానర సేన నాయకుడు.

భీమ: (నవ్వుచు) ఆయవివేకి కలియుగ పురుషుడగు. ఆగాంధీశిష్యు
లలో నొక్కడు గాబోలును. పేరు మహత్ముడు. చేయుపనులో
వర్ణసంకరము,జాతి భ్రష్టత్వము, చండాలస్పర్శ. ఎచట చూచినను
“మహాత్మగాంధీకి జై " ఏమి ఆయన ప్రభావము! సత్రములగ
ట్టించినాడా? దేవాలయముల గట్టించినాడా? బాహ్మణుల కే
దేని సంతర్పణల నేమైన చేయించినాడా? శాస్త్రముల జదివి
నాడా? ఏమియు లేదు. ఎప్పుడు చూచినను అందరు ఒక్కటే!
అందరు ఒక్కటే!! ఇదియే ఆయన మంత్రము. బాహ్మణులు,
శూద్రులు, హిందువులు, ముసల్ మానులు , స్త్రీలు, పురుషులు
అందరును ఒక్కటే, ఇ దేగాంధి మంతము, గాంధీమంత్రము ఒక్క
టే. తప్పతాగితే బ్రాందీమంత్రము ఒక్క టే. అందరు ఒక్కటే
నా? గాడిద, గురము ఒక్కటే ఎట్లు అవును? ఏమోకాలము
చెడి పోయినది. కాలము చెడినప్పుడు అందరు మహత్ము లే.

విద్యా:- రాయలవారూ! ఆ పాడుకథ మన కెందులకు ఏదో మన
సత్కాలక్షేపము మనకు ముఖ్యము. ఇది కలియుగము. బా
హ్మణుల కధికారమే లేదు. బాహ్మణుడే రాజై యుండిన... ... .
పోనీయండి! కలియుగ మింతే. ఏదో మనబోటివారుండి కృత
యుగమునకు వేగిరముగ సర్వధర్మములను సేకరింపవలెను.
రండీ! హారుతికి వేళయయినది. మీరువచ్చినదే కేవలము మా
భాగ్యోదయము.

		 ఈ పేజీలో చివరి మార్పు 6 జనవరి 2021న 04:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

